
				এই পাতাটির মুদ্রণ সংশোধন করা প্রয়োজন। 
অষ্টম পরিচ্ছেদ
চিকিৎসকের কৌশল
জেমসেটুজি যে সময় বেজানজির সহিত মেটা সাহেবের দেউড়িতে প্রবেশ করেন, সেই সময় তিনি লালুভাইকে অদূরে দেখিতে পাইয়। ইঙ্গিতে র্তাহার অভিপ্রায় জানাইয়া ছিলেন । তদনুসারে অল্পক্ষণ পরেই ডাক্তার লালুভাই মেটা সাহেবের দ্বারবানের নিকট আসিয়া কত্রীর সহিত সাক্ষাতের ইচ্ছা প্রকাশ করিলেন। দ্বারবান জানিত, ডাক্তার লালুভাই মধ্যে মধ্যে তাহাদের কত্রীর সহিত সাক্ষাৎ করিতে আসেন ; সুতরাং সে কত্রীর নিকট ডাক্তারের আগমন সংবাদ জ্ঞাপন করিল। মেটা সাহেবের পত্নী আমিন বাই সাহেবার হাতে তখন কোনও কাজ ছিল না, তিনি পুষ্পোপ্তানে বসিয়া একখানি পুস্তক পাঠ করিতেছিলেন। সন্ধ্যা সমাগত-প্রায় দেখিয়া তিনি সেখান হইতে উঠিবেন, এমন সময় ডাক্তার তাহার সম্মুখে আসিয়া সসন্ত্রমে র্তাহাকে অভিবাদন করিয়া বলিলেন, “অনেক দিন এদিকে আসিতে পারি নাই ; আজ একটু অবসর ছিল বসিয়া আপনাদের সংবাদ লইতে আসিলাম ; আপনি ভাল
আছেন ত ?”
কত্রী আবার সেখানে বসিয়া পড়িলেন ; লালুভাইকে আর এক

	        এই পাতাটি অন্য কোনো ভাষায় উপলব্ধ নয়।

